
				এই পাতাটির মুদ্রণ সংশোধন করা প্রয়োজন। 
R বংশ-পরিচয়
s
"আৰ্য্যেরা যখন প্ৰথম ভারতেবর্ষে আগমন করেন তখন এই স্তান গভীর অরণ্যে আচ্ছাদিত ছিল এবং বন্য অসভ্য লোক ও পশুর বসবাস করিত। উত্তর ভারতের আৰ্য্যেরা এ রাজ্য সম্বন্ধে বিশেষ কিছুই ংবাদ রাখিতেন না । এমন কি, যখন আৰ্য্য-সভ্যতা সমগ্ৰ ভারতবর্ষে বিস্তুত হইয়াছিল, তখনও এই রাজ্যে বিতাড়িত অনাৰ্য্যের অন্ধস্বাধীন অবস্থায় বাস করিত এবং তাহিচাদের সহিত মগধ, কি কট, তামিয়া, লিপিটি, উৎকল, কর্ণ-সুবর্ণ প্ৰভৃতি আৰ্য্য-শাসিত রাজ্যের কোনই সম্বন্ধ ছিল না !
এই রাজ্যের প্রায় তিরিশ মাইল দূরে কিচিং নামক স্থানে কতকগুলি প্ৰাচীন শিলালিপি পাওয়া গিয়াছে। সেই শিলালিপি-পাঠে জানা যায় যে, শশাঙ্ক নামে কর্ণসুবর্ণের রাজা ছয় শত হইতে ছয় শত পচিশ খ্ৰীষ্টাব্দ পৰ্য্যন্ত রাজত্ব করিয়াছিলেন । ঐতিহাসিকেরা বলেন যে, সিংহভূম জেলার সুবৰ্ণরেখা নদীর তীরে তাহার রাজধানী ছিল । সপ্তম শতাব্দীতে এই রাজা সম্ভবতঃ শশাঙ্ক-রাজধানীর অন্তর্ভূত হইয়াছিল।
খৃষ্টীয় নবম শতাব্দীতে সমগ্ৰ ভারতবর্ষের রাজপুত জাতির উত্থান হয় ; সম্ভবতঃ সেই সময়ে বিখ্যাত ভঞ্জবংশ নিকটবৰ্ত্তী ময়ুরভঞ্জ রাজ্যের অধিপতি ছিলেন । ইতিহাসে জানা যায় যে, রাঠোর রাজপুতের দক্ষিণ ভারতের চালুক্য বংশকে পরাজিত করিয়া দক্ষিণাত্যে তঁহাদের নিজের রাজ্য স্থাপন করিয়াছিলেন । এই রাঠোর রাজপুতের দাক্ষিণাত্য জয় করায় ছোটনাগপুরে রাজপুতরাজ্য প্রতিষ্ঠিত হয় ।
খারসওন রাজ্যের রাজা কদম্ববংশীয় রাঠোর রাজপুত । এই বংশ সিংহভূমি-রাজদিগের প্রাচীন রাজবংশের একটি শাখা । সিংহভূমি এই নাম হইতে জানা যায় যে, ইহা সিংহদিগের অধিকৃত ভূমি। ইহা কখনও মোগলদিগের অধিকারে আসে নাই, পরন্তু বায়ান্ন পুরুষ ধরিয়া বৰ্ত্তমান রাজবংশীয়দিগের পূর্বপুরুষদিগের দ্বারা স্বাধীনভাবে অধিকৃত

